
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī sāranāthastōtram Á Á
sārakṣētrapatiṃ sarōjajapatiṃ sārātidūraṃ sadā

sāraṃ sāravimānagaṃ suravaraṃ sārēśvarīnāyakam Á
nityaṃ sārasarōvarē viracitasnānadvijārādhitaṃ

saṃsārābdhitariṃ sarōjanayanaṃ taṃ sāranāthaṃ bhajē Á Á 1 Á Á
sarvatattvālaya śrīman vyākṛtāghaśirō harē Á
paramātman sāranātha rakṣa mām śaraṇāgatam Á Á 2 Á Á
samastajagadādhāra śaṅkhacakragadādhara Á
sāranātha mamānujñāṃ dēhi tvattīrthasēvanē Á Á 3 Á Á
sārakṣētrē sāranāthaḥ sārapuṣkariṇītaṭē Á
ramayā sāranāyakyā vimānē sārasaṃjñakē Á Á 4 Á Á
avyājakṛpayā nityaṃ tatra sannihitō hariḥ Á
śritābhīṣṭaṃ dadannityaṃ mōdatē sūribhiḥ saha Á Á 5 Á Á
pañcasāramidaṃ nityaṃ yaḥ smarēt prayataḥ pumān Á
sa sarvānarthitānarthān dhruvamāpnōti pūruṣaḥ Á Á 6 Á Á
nācyārucāruvadanāmbujarājahaṃsaṃ

satsāravaccaritapūrṇamudārahāsam Á
saṃsārasāgaratariṃ hṛdayābjavāsaṃ

taṃ śrīnivāsamabhajaṃ svaramāvataṃsam Á Á 7 Á Á

śrī sāranāthastōtram

namastē sāranāthāya kāvērīvaradāyinē Á
sarvapāpavināśāya sarvābhīṣṭapradāyinē Á Á 8 Á Á
sārakṣētranivāsāya sārapuṣkariṇītaṭē Á
yasya prasādāt kāvērī gaṅgādhikyaṃ purā gatā Á Á 9 Á Á
bhaktābhīṣṭaphalapradāṅghriyugalaṃ kauśēyarājatkaṭiṃ

lakṣmīmaṅgalamandirōrasi lasanmuktāvalīkaustubham Á
hastaiḥ śaṅkharathāṅgapaṅkajagadā bibhrāṇamabhrākṛtiṃ

rākācandramukhaṃ sujātamakuṭaṃ śrīsāranāthaṃ
bhajē Á Á 10 Á Á

sārakṣētrē pavitrē sujanasukhakarē sārakāsāratīrē
sārākhyavyōmayānē viracitanilayaḥ sāranētryā samētaḥ Á

sārāmbhōdhānakañjāyitanayanayugaḥ phālasaundaryasāraḥ
saṃsārābdhērasārāt sa hariravatu māṃ sāranāthō

ramēśaḥ Á Á 11 Á Á
ālōḍya cintitapadā śrutirāha yasmā -

dāstambamāmbujabhavēnduśirōmaṇibhyām Á
utpattijīvanalayānuditānyayōga -

hānaṃ śriyaḥpatimamuṃ hṛdi cintayāmaḥ Á Á 12 Á Á
yasmādatharvaśikhayā druhiṇasvamūrti -

rudrēndramūlajagatō’bhihitā prasūtiḥ Á
paiṅgyaśrutisphuṭagatipratipannarūpā

padmāsanaṃ tamaniśaṃ praṇamāmi dēvam Á Á 13 Á Á
yatpatnīdṛṣṭilēśād druhiṇaharamukhā

labdhasattāḥ surēndrā

śrī sāranāthastōtram

yadbhaktānāṃ niyamyāḥ sakalasuragaṇā
brahmarudrēndramukhyāḥ Á

yatpādakṣālanāmbu prathayati śucitāṃ
candramaulēśca lōkē

tasmai nārāyaṇāya pravitanuta nutiṃ
sarvabhūtāntarāya Á Á 14 Á Á

brahmēśādērniyantā paramapuruṣa it -
yāha nityā hi vāṇī

puṃvākyaistasya bādhaḥ kathamiva bhavitā
prāptadōṣaprabhēdaiḥ Á

dūrāpāstaṃ ca gaurīmadhumathanabhidā -
bādhakaṃ vākyajālaṃ

lakṣmīśaṃ taṃ prapadyē pratibhaṭarahita -
prābhavōdbhūtibhavyam Á Á 15 Á Á

vēdāntēṣu pratītāt taditarabhajanād
yasya bhaktiḥ prakṛṣṭā

tatraiva sthānamagryaṃ sphurati vidhiśiva -
sthānatō’pyūrdhvadēśē Á

lakṣmyā sārdhaṃ tamēkaṃ hṛdayasarasijē
brahmavidyāpradātryā

dēvaṃ nārāyaṇākhyaṃ bhavajaladhisamu -
ttāraṇaṃ saṃśrayāmaḥ Á Á 16 Á Á

Á Á śrī sāranāthastōtraṃ samāptam Á Á

